
Akatsa zuzentzea 2026ko ekainaren 19ko 70. zenbakidun ALHAOn argitaratutako 1775 iragar-
kian, ibilgailu motordunetarako hornidura instalazioak ezartzeko plan bereziaren hasierako
onespenari buruzkoan

2026ko ekainaren 19ko 70. zenbakidun ALHAON argitaratutako 1775 iragarkiaren bidez, Lau-
dioko Udalak jakinarazi zuen alkate-udalburuak 2026ko ekainaren 1eko 787 Dekretuaren bidez
hasierako onespena eman zitzaiola ibilgailu motordunetarako hornitze instalazioak ezartzeko
plan berezia.

Iragarkia argitaratu ondoren, egiaztatu ahal izan zen onetsitako dekretua aipatzen zela, baina
ez zela hartutako ebazpenaren berri ematen. Horregatik, iragarkia zuzentzea proposatu da,
Administrazio Publikoen Administrazio Prozedura Erkidearen urriaren 1eko 39/2015 Legea-
ren 40.2 eta 109.2 artikuluetan xedatutakoaren arabera, eta 109.2 artikulu horretan jasotako
akatsak zuzentzeko mekanismoa aplikatze aldera bete behar diren baldintzak ezarri dituen
jurisprudentzia-doktrinari jarraikiz. Horri dagokionez, argigarria da Auzitegi Gorenak 2006ko
otsailaren 15ean emandako epaia (RJ 2006/1754).

Beraz, hau adierazia zegoen lekuan:

“Denon ezaguerarako jakinarazten da ezen, alkate-udalburuaren 2026ko ekainaren 1eko
787 Dekretuaren bidez, hasierako onespena eman zitzaiola ibilgailu motordunak hornitzeko
instalazioak ezartzeko plan bereziari.

Hogei (20) eguneko epean, ALHAON dagokion iragarkia argitaratu eta hurrengo egunetik ha-
sita, espedientea jendearen eskura egongo da Lurralde Garapen Jasangarrirako Arloan (Herriko
Plaza z.g., 3. solairua), euren burua interesduntzat dutenek espedientea aztertu eta egoki iritzitako
alegazioak aurkeztu ahal ditzaten. (...)"

Honako hau adierazi behar da:

“Denon ezaguerarako jakinarazten da ezen, alkate-udalburuak 2026ko ekainaren 1ean eman-
dako 787 Dekretuaren bidez, hasierako onespena eman zitzaiola ibilgailu motordunetarako
hornitze instalazioak ezartzeko plan bereziari.

Erabaki horretan, honako hau ebatzi da:

Lehenengoa. Alkate-udalburuak bereganatzea ibilgailu motordunetarako hornitze instalazioak
ezartzeko plan bereziaren hasierako onespenari buruzko gaien ezagutza- eta ebazpen-eskumenak,
Tokiko Gobernu Batzarrari eskuordetuak baitzizkion 2023ko ekainaren 27ko 1152 Dekretuan har-
tutako erabaki generikoaren bidez.

Ebazpen hau administrazio- eta eraginkortasun-arrazoien ondoriozko beharrak motibatu du.

Bigarrena. Hasierako onespena ematea ibilgailu motordunetarako hornitze instalazioak
ezartzeko plan bereziari.

Hirugarrena. lzapidetzea aipatutako plan berezia ingurumen-ebaluazio estrategiko sinplifi-
katuaren prozedurari jarraituz. Horretarako, ingurumen-dokumentu estrategikoa bidaliko zaio
ingurumen-organoari, Ingurumen Ebaluazio Estrategikoari buruzko abenduaren 9ko 21/2013
Legearen 29. artikuluan adierazia dagoen edukiarekin.

Laugarrena. Erabaki honen berri ematea euren eskumen sektorialen ondorioz interes pu-
blikoak kudeatzen dituzten eta proiektatutako jarduketaren eragin nabarmenak izan ditzaketen
organismo edo erakundeei.

Bosgarrena. Espedientea jendaurrean ikusgai jartzea, iragarkia argitaratuta udal honen web-
gunean, Araban gehien saltzen diren egunkarietako batean eta ALHAON, (20) egunez, iragarkia
argitaratu eta hurrengo egunean zenbatzen hasita.

Seigarrena. Etetea aurreikusitako zehaztapen berrien ondorioz indarrean dagoen hirigintza-
araubidea aldatzea lekarkeen onespen, baimen eta lizentzia ororen ematea, gehienez ere, urte-
beteko epean. Planaren esparruak Laudio udalerri osoa hartzen du barne (plan bereziaren
antolamendu-eremu espezifikoen mugak xehetasunez eta grafikoki adierazi dira "0.01 plan
bereziaren antolamendu eremu espezifikoak" planoan).

Zazpigarrena. Aditzera emateaTokiko Gobernu Batzarrari erabaki horren berri ematea’”

Espedientea kontsultatzeko aukera egongo da egun baliodunetan 8:30etik 14:00etara, Lu-
rralde Garapen Jasangarriaren Arloko bulegoetan (Herriko Plaza, z/g, 3. solairua), euren burua
interesduntzat jotzen dutenek egoki irizten dizkioten alegazioak aurkez ditzaten.

Era berean, plan bereziaren edukia esteka honetan eskuratu ahal izango da:

https://laudio.eus/eu/udala/araudia-eta-informazio-juridikoa.

Laudio, 2026ko urriaren 6a

Alkate-udalburua
AINIZE GASTAKA MARTINEZ

